
Rajdhani, Thursday, May 13, 2010

  

अमेरिकी राष्ट्रपति बाराक ओबामाको तीन अर्ब ५० करोड डलर (करिब दुइ खर्ब ४८ अर्ब ५० करोड रुपैयाँ बराबर) को 'फिड द फ्युचर इनिसिएटिभ'का
लागि नेपाल छानिएको छ ।

      

विकासोन्मुख मुलुकमा भोक र गरिबी कम गराउने उद्देश्यले ल्याइन लागेको सो कार्यक्रममा नेपालसहित विश्वका २० ओटा मुलुक छानिएका छन् । 
जसमध्ये एसियाबाट नेपाल, बंगलादेश, कम्बोडिया र ताजिकिस्तान गरी चार मुलुक छानिएको अमेरिकी राजदूतावासले जनाएको छ ।

  

हाल मुख्य गरी अप्रिmकी महादेश र दक्षिण पूर्वी एसियाका करिब एक अर्ब मानिस भोकमरीको चर्को मारमा परेको र यस्तै अवस्था रहे सन् २०५०
सम्म विश्वभर भोकमरीले भयावह स्थिति ल्याउने ठहर गर्दै अमेरिकी प्रशासनले सन् २००९ मा 'फिड द फ्युचर इनिसिएटिभ' कार्यक्रम सुरु गरेको थियो
।

  

खाद्य सुरक्षालाई विश्वकै मुख्य प्राथमिकतामा राखेको अमेरिकाले इनिसिएटिभमार्फ नेपालमा कृषिजन्य कार्यक्रम अघि बढाउन सक्ने बताइन्छ । हाल
नेपालको ८० प्रतिशतभन्दा बढी जनता कृषिमा आश्रति भए पनि गहुँ र जौजस्ता मुख्य बालीको उत्पादनमा बर्सेनी क्रमिक गिरावट आएको छ । ६७
प्रतिशत नेपाली घरपरिवारमा खाद्यान्नको कमी भएको नेपालका पाँच वर्षुनिका करिब आधा बालबालिका कुपोषित छन् । यस्तो अवस्थामा अमेरिकाको
महत्त्वाकांक्षी कार्यक्रममा नेपाल पर्नुले आगामी वर्षा भोकमरी, कुपोषणजस्ता समस्या सुल्झाएर कृषि उत्पादन वृद्धिबाटै रोजगारीका अवसर सिर्जना
गर्न नेपाललाई बल पुग्ने सम्भावना बढेको छ ।

  

इनिसिएटिभले खाद्यान्नको मागलाई पूरा गर्न कृषि उत्पादकत्व बढाई रोजगारीका अवसर प्रदान गरेर गरिबले खाद्यान्न खरिद गर्न सक्ने गरी उनीहरूको
आयमा वृद्धि गर्राई विकास तथा कूटनीतिक प्रयासमार्फ कुपोषणलाई कम गर्ने दूतावासद्वारा बुधबार जारी विज्ञप्तिमा उल्लेख छ ।

  

प्रारम्भमा तीन अर्ब ५० करोड डलरबराबरको भनेर सुरु गरे पनि सन् २०१० को अन्त्यसम्म यसलाई बढाएर तीन सय मिलियन डलर पुर्याउने
लक्ष्य अमेरिकाको छ । अमेरिकाले कार्यक्रमको अर्को तीन वर्ष सुरुको रकमकै हाराहारीमा रकम बढाएर इनिसिएटिभ कार्यक्रमलाई थप प्रभावकारी र
विश्वव्यापी बनाउने योजना रहेको बताइएको छ ।

  

एसियाका चार देशबाहेक इनिसिएटिभमा अफ्रिकाबाट इथियोपिया, घाना, केन्या, लाइबेरिया, माली, मलावी, मोजाम्बिक, रुवान्डा, सेनेगाल, तान्जानिया,
युगान्डा र जाम्बिया तथा ल्याटिन अमेरिकीबाट ग्वाटेमाला, हाइटी, होन्डुरस र निकारागुवा छनोट भएको दूतावासले जनाएको छ ।

